ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ՀՈՒՆԻՍԻ 12-Ի N 749-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1.Կարգավորման ենթակա խնդրի սահմանումը և նպատակը.
«Բարելավված ծառայություններ հավասար մասնակցության և ներառական զարգացման համար» ծրագրի շրջանակներում ՄԱԶԾ-ն և ՅՈՒՆԻՍԵՖ-ը ձեռք են բերել հաշմանդամություն ունեցող անձանց/երեխաների համար հարմարեցված 7 միկրոավտոբուս (ՄԱԶԾ՝ 4, ՅՈՒՆԻՍԵՖ՝ 3): Հայաստանի Հանրապետության կառավարության 2025 թվականի հունիսի 12-ի N 749-Ա որոշմամբ (այսուհետ՝ որոշում) որպես նվիրաբերություն Հայաստանի Հանրապետությանը՝ ընդունվել է ՄԱԿ-ի զարգացման ծրագրի և ՄԱԿ-ի մանկական հիմնադրամի հայաստանյան գրասենյակների կողմից ձեռք բերված թվով 7 տրանսպորտային միջոցները և ամրացվել Հայաստանի Հանրապետության աշխատանքի և սոցիալական հարցերի նախարարությանը (այսուհետ՝ նախարարություն)՝ նախարարության ենթակայությամբ գործող պետական ոչ առևտրային կազմակերպություններին անժամկետ և անհատույց օգտագործման իրավունքով հանձնելու համար՝ կազմակերպությունների կանոնադրական խնդիրներից բխող գործառույթներն ավելի արդյունավետ իրականացնելու նպատակով: Տրանսպորտային միջոցների նվիրաբերության համար ՀՀ կառավարության որոշման նախագծի կազմման փուլում ՄԱԿ-ի մանկական հիմնադրամի հայաստանյան գրասենյակի կողմից տեխնիկական վրիպակի պատճառով թվով 3 տրանսպորտային միջոցների մասով (որոշման հավելվածի 5-րդ, 6-րդ և 7-րդ կետեր) սկզբնական և հաշվեկշռային արժեքները սխալ արժեքներով է տրամադրվել Նախարարությանը, որի շրջանակներում որոշման հավելվածի 5-րդ, 6-րդ և 7-րդ կետերում ամրագրվել է 27,768,726 ՀՀ դրամ՝ սկզբնական և հաշվեկշռային արժեքները:
2. Կարգավորման բնույթը.
Այսպիսով` Նախագծով առաջարկվում է շտկում կատարել որոշման հավելվածի 5-րդ 6-րդ և 7-րդ կետերում՝ մասնավորապես առաջարկվում է որոշման հավելվածի 5-րդ, 6-րդ և 7-րդ կետերի «Սկզբնական արժեքը» և «Հաշվեկշռային արժեքը» սյունակներում «27,768,726» թվերը փոխարինել «27,461,800» թվերով: Միաժամանակ հարկ է նշել, որ որոշման 2-րդ կետով Հայաստանի Հանրապետության աշխատանքի և սոցիալական հարցերի նախարարին տրված հանձնարարականի պահանջները արդեն իսկ ապահովված են. մասնավորապես կնքվել է համապատասխան նվիրաբերության պայմանագիր, կազմակերպությունների հետ կնքվել են անժամկետ և անհատույց օգտագործման պայմանագրեր, կատարվել են պետական հաշվառման և հանձնման-ընդունման աշխատանքները: Ընդ որում ձևակերպված բոլոր փաստաթղթերում ամրագրվել են սույն որոշման նախագծով առաջարկվող ճշգրիտ սկզբնական և հաշվեկշռային արժեքները:
3. Նախագծի ընդունման դեպքում Հայաստանի Հանրապետության պետական բյուջեի եկամուտներում և ծախսերում ավելացումները կամ նվազեցումները.
Նախագծի ընդունման դեպքում Հայաստանի Հանրապետության պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում:
4. Նախագծի մշակման գործընթացում ներգրավված ինստիտուտները.
Նախագիծը մշակվել է Աշխատանի և սոցիալական հարցերի նախարարության կողմից:
5. Ակնկալվող արդյունքը.
Իրավական ակտի ընդունմամբ ակնկալվում է վերացնել որոշման հավելվածում տեղ գտած վրիպակները:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
[bookmark: _GoBack]Նախագիծը համապատասխանում է N 1902-Լ որոշմամբ հաստատված ծրագրի 4.6՝ «Աշխատանք և սոցիալական պաշտպանության» բաժնին, որի 17-րդ պարբերության համաձայն՝ առաջիկա հինգ տարիներին երեխաների հիմնահարցերի ոլորտում առանցքային է համարվելու երեխայի իրավունքների լիարժեք իրացման համար նպաստավոր պայմանների ստեղծումը։ 22-րդ պարբերության համաձայն՝ աշխատանքներ են տարվելու՝ բացառելու հաշմանդամության հիմքով խտրականությունը կյանքի բոլոր ոլորտներում։ 23-րդ պարբերության համաձայն՝ հաշմանդամություն ունեցող անձանց անկախ և արժանապատիվ կյանքն ապահովելու նպատակով կբարելավվեն արդեն գործող ծրագրերը, այդ թվում՝ աջակցող միջոցների տրամադրման, զբաղվածության և այլն: 25-րդ պարբերության դրույթներին, համաձայն որի նշված ժամանակահատվածում իրականացվելու է տարեցներին մատուցվող խնամքի ծառայությունների բարելավման և համայնքահեն ծառայությունների ներդրման ու զարգացման ծրագիրը՝ ապահովելու տարեցների համար արժանապատիվ, առողջ և ակտիվ կենսակերպ, բարելավելու խնամքի որակը: 26-րդ պարբերության համաձայն՝ շուրջօրյա խնամք և պաշտպանություն իրականացնող և ցերեկային ծառայություններ տրամադրող հաստատություններում կատարվելու են շահառուների արժանապատիվ կենսական պայմանների ապահովման համար անհրաժեշտ աշխատանքներ:
